
TILDELING AV MIDLAR FRÅ FONDET TIL TYSNES HERREDS VEL 2017 - PROTOKOLL

Styret hadde møte torsdag 8. august kl. 09:00 på Rådhuset, Uggdal.

Sak 1 – Ramme for tildeling

Vurdering:

Det vart ikkje gjort tildeling frå fondet i 2016.

Låge renter fører til at avkastninga til fondet i 2016 er ganske låg. Samla var det ei renteavkastning på kr. 15.425,- Fondet har eit årsresultat på kr. 4674,- av dette er kr 1542,- avsett til urørleg kapital i samsvar med statuttane. 

Fondet har ein fri kapital på kr. 104.214,- som i noko mon kan nyttast i samband med utdelinga, det bør likevel vera samsvar mellom renteinntekter og storleik på ramme for utdeling. Ramme for utdeling gjennom bruk av renteinntekter er  kr. 3132,- 

Som følgje av låg avkastning vart det ikkje gjort utdelingar førre år, spørsmålet er om det skal gjerast utdeling i år og i så tilfelle fastsetje ramme for utdelinga. Låge renter gjev dårleg grunnlag for utbetaling, samstundes er det ein fri kapital som kan nyttast og det er kanskje uheldig om det ikkje vert gjort utdelingar på fleire år. Ei tildeling i storleik kr. 10.000,- vil gje eit negativt driftsresultat tilsvarande om lag kr. 5500. Me skal i den samanheng også ha med oss at eit slikt fond har ein del faste kostnader som går uavhengig av tildelinga, dette er kostnader til revisjon, forvaltningsgebyr, rekneskap med vidare, den oppsamla frie kapitalen inneber at fondet kan tåle nokre år med låge renter.

I 2016 vart det gjort slikt vedtak om ramme for utbetaling:

«Styre gjer vedtak om at renter for siste år skal oppleggjast og vurderast i samband med utbetaling i 2017.

Innkomne søknader vert såleis ikkje handsama vidare for utbetaling i inneverande år.

Søknader kan fremjast på nytt med same grunnlag for 2017.»

Handsaming:

Styre ønskjer å gjera utbetaling frå fondet og legg til grunn at med dagens låge renter kan det ventast ein fri renteavkastning på om lag kr. 3100 også for inneverande rekneskap år. Styre vurderer at det er grunnlag for å betale ut inntil kr. 10.000,- dette inneber at det allereie no vert vedteke å ikkje gjera utbetaling for 2018. Dersom dei økonomiske føresetnadene endrar seg vesentleg vert utbetaling for 2018 teke opp til ny vurdering. Det er truleg heller ikkje grunnlag for tildelingar i 2019, men det vert lagt opp til at styre vurderer dette nærare. 

Vedtak:

Styre fastsett ei ramme for tildeling i 2017 tilsvarande kr. 10.000,- 

Det vil ikkje verta gjort tildeling i 2018 så framt det ikkje vert vesentlege endringar i dei økonomiske føresetnadene. 

Det skal vurderast om det er grunnlag for tildelingar i 2019, dersom dei økonomiske føresetnadene er som i dag vert det truleg ikkje gjort nye tildelingar før 2020.

Sak 2 – handsaming av innkomne søknader - Søknader til fondet for Tysnes herreds vel.

Vurdering:

Det ligg føre følgjande rettidige søknader:

1. Tysnes Skogeigarlag – ulike tema og aktivitetar. Haustens tema blir ungskogpleie, planting etter hogst og vurderingar i høve til når skogen er hogstmogen.

2. Uggdal og Reksteren sokneråd – nytt lydanlegg, kostnad kr. 28.306,-

3. Solheimsdalen Grendalag, planting i samband med at det gamle skulehuset er gjort til museum.

4. Solstråleøya Venelag – vøling av vaktmeisterhuset og opprydding i offentleg park

5. Hålandsneset Indremisjon og bedehuslag, drift og vedlikehaldsstøtte for Amland bedehus.

Søknader følgjer som vedlegg til saka og må vurderast opp mot sak 1 og vedlagde statuttar.

Vedtak:

Styre vurderer at søknader ligg innanfor føremålet med fondet og gjer slik tildeling:

Søkjar
Føremål


Beløp

Uggdal og Reksteren sokneråd
Lydanlegg


5000,00,-

Tysnes skogeigarlag
Opplæring m.v.


2000,00,-

Amland Bedehus
Fornying, oppgradering


1000,00,-

Tysnes skulemuseum
Planting


1000,00,-

Solstråleøya Venelag
Offentleg parkområde, skogarbeid
1000,00,-

